
Il-Kumitat iltaqa’ fil-Parlament, il-Belt Valletta, fit-3:30 p.m.





MINUTI

Il-Minuti tal-Laqgħa Nru 32 li saret fit-18 ta’ Novembru, 2020 ġew ikkonfermati.


ABBOZZ TA’ LIĠI LI JEMENDA L-ATT DWAR IL-KUMMISSARJI GĦALL-ĠUSTIZZJA

COMMISSIONERS FOR JUSTICE (AMENDMENT) BILL

Skont riżoluzzjoni fis-Seduta Nru 403 tat-Tnejn, 23 ta’ Novembru 2020, il-Kumitat iltaqa’ biex jikkonsidra dan l-Abbozz ta’ Liġi.


Klawsola 2 – Emenda tal-artikolu 14 tal-Att prinċipali.
Clause 2 – Amendment of article 14 of the principal Act.

IĊ-CHAIRPERSON (Onor. Anthony Agius Decelis): Rimarki? Il-Ministru Byron Camilleri.

ONOR. BYRON CAMILLERI (Ministru għall-Intern, is-Sigurtà Nazzjonali u l-Infurzar tal-Liġi): Sur President, permezz ta’ din il klawsola qegħdin nemendaw l-artikolu 14 tal-Att dwar il-Kummissarji għall-Ġustizzja, Kap. 291, sabiex jiżdied is-subartikolu ġdid li ġej:

“(2A) Minkejja d-dispożizzjonijiet tas-subartikolu (2), meta jkun ingħata jew ġie mwaħħal xi avviż kif provdut fis-subartikolu (2) u l-ewwel proviso tiegħu, tali avviż jista’, minflok l-informazzjoni msemmija taħt is-subartikolu (2), ikun fih informazzjoni dwar kif wieħed jista’ jaċċessa u jara dik l-informazzjoni permezz ta’ mezzi elettroniċi u l-perjodu li fih wieħed jista’ hekk jaċċessa u jara tali informazzjoni:

Iżda fejn wieħed ma jkunx jista’ jaċċessa jew jara l-informazzjoni fil-perjodu indikat f’dak l-avviż, avviż li jkun fih l-informazzjoni msemmija taħt is-subartikolu (2) għandu jintbagħat bil-posta jew b’mezzi oħra kif provdut mil-liġi.”.

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija klawsola 2. Dawk favur? (Onor. Membri: Aye) Dawk kontra? Agreed.

Klawsola 2 għaddiet nem. con. u ġiet ordnata ssir parti mill-Abbozz ta’ Liġi.


Klawsola 1 u t-Titolu għaddew nem. con. u ġew ordnati jsiru parti mill-Abbozz ta’ Liġi.

IĊ-CHAIRPERSON: Il-Ministru Byron Camilleri.

ONOR. BYRON CAMILLERI: Sur President, nipproponi li l-Kumitat jawtorizza lill-Iskrivan tal-Kamra biex jikkoreġi xi żbalji tal-ortografija, jagħmel ir-rinumerazzjoni meħtieġa u xi emendi żgħar li jista’ jkun hemm bżonn.

IĊ-CHAIRPERSON: Hawn qbil? (Onor. Membri: Iva)

Fuq mozzjoni tal-Ministru għall-Intern, is-Sigurtà Nazzjonali u l-Infurzar tal-Liġi l-Kumitat qabel li jawtorizza lill-Iskrivan tal-Kamra biex jikkoreġi xi żbalji tal-ortografija, jagħmel ir-rinumerazzjoni meħtieġa u xi emendi żgħar li jista’ jkun hemm bżonn.

Il-Kumitat qabel ukoll li l-President tal-Kumitat għandu jirrapporta lill-Kamra li l-Abbozz ta’ Liġi msejjaħ “Att sabiex jemenda l-Att dwar il-Kummissarji għall-Ġustizzja, Kap. 291” għadda mill-Kumitat mingħajr emendi.

Fit-3.35 p.m. id-diskussjoni fi stadju ta’ Kumitat ta’ dan l-Abbozz ta’ Liġi ġiet konkluża u l-Kumitat aġġorna.

